
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 6-Ի N 1419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ ֆինանսների նախա​րա​րություն

	03.12.2022թ.

	
	N 01/11-4/21159-2022

	ՀՀ ֆինանսների նախարարությունն ուսումնասիրել է «Հա​յաս​​տանի Հանրապետության կառավարության 2018 թ. դեկ​տեմբերի 6-ի N 1419-Ն որոշման մեջ լրացումներ և փո​փոխություններ կատարելու մասին» ՀՀ կառա​վարու​թյան որոշ​ման նախագիծը (այսուհետ՝ Նախագիծ)  և հայտնում է հետևյալը.
Նախագծով առաջարկվում է «Հայաստանի Հանրա​պետու​թյան պաշտպանության նախարարության համակարգի` առա​ջին կամ երկրորդ խմբի հաշմանդամության զինվո​րա​կան կենսաթոշակի իրավունք ունեցող նախկին զինծա​ռա​յող​ների և զոհված (մահացած) զինծառայողների ընտա​նիք​նե​րի բնակարանային ապահովության կարգը և չափերը սահ​մանելու մասին» ՀՀ կառավարության 2018 թվականի դեկտեմբերի 6-ի N 1419- Ն որոշմամբ (այսուհետ` Որոշում)  սահ​մանված շահառուների շրջանակը ընդլայնել` ներառելով նաև Ազգային անվտանգության ծառայության սահմա​նա​պահ զորքերի ու հատուկ ստորաբաժանումների առաջին և երկ​րորդ խմբի հաշմանդամության զինվորական կենսա​թոշակի իրավունք ունեցող նախկին զինծառայողներին և զոհված (մահացած) զինծառայողների ընտանիքներին: 
Ըստ էության, Նախագծով առաջարկվում է անհատույց ֆի​նան​սական աջակցություն նախատեսել նաև բնա​կա​րա​նա​յին պայմանների բարելավման խնդիր ունեցող ԱԱԾ հա​մա​կարգի շահառուների համար: Որոշմամբ սահմանված աջակ​ցության չափը որոշվում է` ելնելով աջակցություն տրա​մադրելու վերաբերյալ որոշում ընդունելու օրվա դրու​թյամբ շահառուների թվաքանակից և հասանելիք սեն​յակ​ների թվից, բնակելի տարածության չափերից, մինչդեռ Նա​խագծին կից հիմնավորմամբ բացակայում է բնակա​րա​նա​յին պայմանների բարելավման կարիք ունեցող շահա​ռու​նե​րի թվաքանակի և պահանջվող բնակելի տարածքների վե​րա​բերյալ տեղեկատվությունը:
Բացի այդ, Նախագծին կից ներկայացված չէ Ազգային անվտան​գության ծառայության համակարգի շահառուների բնա​կարանային պայմանների բարելավման միջոցառում​ների իրականացման նպատակով անհրաժեշտ ծախսերի վե​րաբերյալ հաշվարկներով հիմնավորված ֆինանսական գնա​հատականը: 
Հարկ ենք համարում նշել, որ Նախագծի ընդունումը կարող է նախադեպ հանդիսանալ ուժային այլ կառույցների, մաս​նավորապես, ոստիկանության, փրկա​րար ծառայության, քրեա​​կատարողական ծառայության կողմից ևս նման նա​խա​ձեռ​նությամբ հանդես գալու:

Միաժամանակ հայտնում ենք, որ Նախագծի ընդու​նումը կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն, մինչդեռ վերը նշված մի​ջո​ցառումների իրականացման նպատակով ՀՀ 2023-2025թթ. պետական միջնաժամկետ ծախսային ծրագրով, ինչ​պես նաև ՀՀ 2023 թվականի պետական բյուջեի նա​խագծով համապատասխան միջոցներ չեն նախա​տես​վել, որպիսի պայմաններում Նախագծի 2-րդ կե​տով առաջարկ​վող որոշումն ուժի մեջ է մտնելու ժամկետն (2023 թվականի հուն​վարի 1-ից) իրատեսական չէ: 
	Ընդունվել է
Նախնական հաշվարկներով շահառու է հանդիսանալու 51 ընտանիք՝ որոշմամբ նախատեսված երաշխիքներից բոլորի կողմից օգտվելու դեպքում։ Այս պարագայում պետական ֆինանսական աջակցության առավելագույն չափը կկազմի 988 675 000 դրամ։ Գումարի նշված չափը, կախված շահառուների՝ որոշմամբ սահմանված պայմաններին համապատասխա​նությու​նից, ինչպես նաև որոշմամբ նախատեսված երաշխիքներից օգտվելու համար դիմած անձանց թվից՝ կարող է նվազել։ Հաշվի առնե​լով, որ որ​պես նոր շահա​ռու​ներ նա​խագծով լրացվում են մի​այն ԱԱԾ սահմանապահ զոր​քերի և հատուկ ստորա​բա​ժա​նում​նե​րի նախկին զինծա​ռա​յող​նե​րի ընտանիքները, ՊՆ համա​կար​գի շահառուների հա​մե​մա​տու​թյամբ այն բյուջեի համար էական ծանրա​բեռնվա​ծություն չի առա​ջաց​նի: 

Բացի այդ, ԱԱԾ նշված ստո​րա​բա​ժանումների առանձնա​ցու​մը հիմնավորված է ներ​կա​յումս սահմանային անվտան​գու​​թյան ապահովման խնդրի առավել կարևորությամբ:  
Միաժամանակ, որոշման ուժի մեջ մտնելու ժամկետը խմբագրվել է՝ նախատեսվելով 2024 թվականի հունվարի 1-ը։ 



	2. ՀՀ աշխատանքի և սոցիալական հարցերի նախարարություն
	01.12.2022թ.

	
	N ՆՄ/ԱՀ/30274-2022

	Դիտողություններ և առաջարկություններ չունի:
	

	3. ՀՀ պաշտպանության նախարարություն
	29.11.2022թ.

	
	N ՊՆ/510/5731-2022

	Դիտողություններ և առաջարկություններ չունի:
	

	4. ՀՀ արդարադատության նախարարություն
	22.02.2023թ.

	
	N /27.4/9212-2023

	1. «Հայաստանի Հանրապետության կառավարության 2018 թվա​կանի դեկտեմբերի 6-ի N 1419-Ն որոշման մեջ լրա​ցում​ներ և փոփոխություններ կատարելու մասին» Հայաստանի Հան​րապետության կառավարության որոշման նախագծի վե​ր​աբերյալ սկզբունքային առարկություններ չունենք։ 

Միաժամանակ անդրադառնալով նախագծի հիմնավոր​մա​նը՝ հարկ ենք համարում նշել, որ նախագծին կից ներ​կա​յաց​ված հիմնավորումից հնարավոր չէ լիարժեք ձևով գնահատել ներ​կայացված նախագծի արդյունավետությունը, քանի որ բա​ցակայում են տվյալ բնագավառում իրականացվող քաղա​քա​կանության, կարգավորման նպատակի, բնույթի և ակնկալ​վող արդյունքի համապատասխան խորը և հա​մա​պար​փակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար: 

Մինչդեռ գտնում ենք, որ անհրաժեշտ է բացահայտել առա​ջարկ​վող կարգավորումների արդյունավետությունը, վեր​լու​ծել նախատեսվող կարգավորումների ռիսկային գործոննե​րը, որից հետո միայն կարելի է անցնել օրենքներում առա​ջարկ​վող կարգավորումների ներդրմանը:

Ամփոփելով վերոգրյալը` գտնում ենք, որ նախագծին ունի լրա​ցուցիչ հիմնավորման կարիք`  բարձրացված խնդիրների հա​մատեքստում:
	Չի ընդունվել 

Նախագիծը բավարար չափով հիմնավորված է և անհաս​կա​նա​լի է, թե ինչ խորը և հա​մա​պար​փակ վերլուծությունների,   առա​ջարկ​վող կարգա​վո​րում​ների արդյունավետո​ւ​թյան բա​ցա​հայտման և նախատես​վող կա​րգավորումների ռիս​կա​յին գոր​ծոննե​րի վեր​լու​ծման մա​սին է խոսքը:

	2. Հարկ ենք համարում նշել, որ սույն Նախագիծը անհրա​ժեշտ է համաձայնեցնել նաև ՀՀ կադաստրի կոմիտեի հետ՝ նկատի ունենալով Նախագծի 1-ին կետի 3-րդ ենթակետով նա​​խատեսված դրույթը: 
	Ընդունվել է

	5. ՀՀ կադաստրի կոմիտե
	03.03.2023թ.

	
	N ՍԹ/2730-2023

	Դիտողություններ և առաջարկություններ չունի:
	


